
TEXNOLOGIYALARIDAN FOYDALANISH METODIKASI (Texnologiya fanining 

“Pazandachilik asoslari”) misolida 

 

Ferangiz Alisherovna Raxmatova 

Buxoro davlat universiteti 

 

ANNOTATSIYA 

Kompyuterlarni qo„llashdagi yangidan-yangi imkoniyatlarni aniqlash va ularni izchillik 

bilan amaliyotga tadbiq etib borish ta‟lim jarayonini taraqqiy ettirishning zamonaviy 

bosqichidagi muhim omillaridan biri hisoblanadi. O„z navbatida, kompyuter texnologiyalarining 

jadal taraqqiy etib borishi ularni ta‟lim jarayonlarida keng qo„llanishi uchun qulay shart - 

sharoitlarni yuzaga keltirmoqda. Inson faoliyatining barcha jabhalari, jumladan, ta‟lim tizimida 

internetni jamiyatni taraqqiy ettirishning yetakchi omillaridan biri sifatida joriy etish, bilim 

oluvchilarning borliqni virtual vositalar asosida idrok eta olish ko„nikmalarini shakllantirish 

bilan bog„liq masalalarning izchil hal etilishi dolzarb muammolardan bo„lib hisoblanadi.  

Kalit so‟zlar: Kompyuterlarni qo„llash, jixozlangan auditoriya, o„quv qo„llanmalar, 

darsliklar, kompyuter, videoproyektor, ekran, slayd, tarqatma materiallar, gaz pilitasi, pichoq, 

taxtakach 

 

Ta'lim mazmunini yangilash zarurligini aynan zamonaviy jamiyatning bu voqeliklari 

belgilaydi. Axborot -kommunikatsiya texnologiyalari ta'limda, tarbiyaviy ishda etakchilarga 

aylanmoqda. 

Jahon miqyosida o„quvchilarining ijodiy salohiyati, texnologik kompetentligi va 

kreativligini rivojlantirish, axborot-kommunikasiya texnologiyalari va dasturlari orqali 

o„qitishning innovatsion texnologiyalardan kompleks foydalanish orqali ijtimoiy-iqtisodiy 

yuksalishning intellektual resurslarini hamda ta‟lim mazmuniga mos o„qitishning zamonaviy 

o„quv-uslubiy ta‟minotini ishlab chiqish, o„quv materiallarini mazmunan takomillashtirish 

zaruriyati yuzaga kelmoqda. Mazkur zaruriyatdan kelib chiqib, texnologiya fanining 

“Pazandachilik asoslari” bo„limini o„qitish metodikasini takomillashtirish (5-7 sinf misolida) 

dolzarb hisoblanadi. 

O„quvchilarning ijodiy fikrlashi va kreativligini rivojlantirish masalalariga qaratilgan 

ilmiy tadqiqotlar olib borilmoqda. Dunyodagi innovatsiyalarni ta‟lim jarayoniga tadbiq etish, 

O„quvchilarning pazandachilikka oid kreativ kompetensiyalarini shakllantirish va rivojlantirish 

usullarini ilmiy asoslab berish, ta‟lim tizimi mazmuniga mos kreativ o„qitish metodikasini joriy 

etish va o„quv materiallarini takomillashtirish zaruriyati yuzaga kelmoqda. 

Respublikadagi shiddatli o„zgarishlar ta‟lim tizimiga ham jahon miqyosida keng yo„l 

ochib bermoqda, jumladan, zamonaviy axborot texnologiyalarning tezkor rivojlanishi, global 

telekommunikatsion texnologiyalarning takomillashib borishi elektron ta‟lim muhitida insonni 

ishga bo„lgan munosabatini kreativ yondashuvini talab etmoqda. 

Biz ham texnologiya fanining “Pazandachilik asoslari” yo„nalishini o„qitishda individual 

yondashuvlar asosida o„quvchilarning kasbiy faoliyatiga tayyorlashning kampetensiyalarini 

rivojlantirishda innovatsion texnologiyalardan foydalanib dars ishlanmasini ishlab chiqdik. 

Fanning nomi: texnologiya  

Mashg„ulot mavzusi: Qaynatma sho„rva va mastava tayyorlash texnologiyasi. 

Mashg„ulotni o„tkazish vaqti -80 daqiqa 

Mashg„ulot maqsadlari: Ta‟limiy: o„quvchilarga qaynatma sho„rva va mastava 

tayyorlash texnologiyasi haqida amaliy ko„nikmalarni shakllantirish.  

Tarbiyaviy: „quvchilarga qaynatma sho„rva va mastava tayyorlash texnologiyasi 

jarayonida mehnat muhofazasi qoidalariga rioya qilish, bir-birini hurmat qilishni hamda milliy 

va umummadaniy qadriyatlarni shakllantirish ruhida tarbiyalash.  

Rivojlantiruvchi: fanga qiziqtirish, ularni dunyoqarashini kengaytirish, erkin, kreativ va 

mustaqil ishlash qobiliyatlarini rivojlantirish. 

O„quv faoliyatini tashkil etish shakli: Individual ishlash  

O„qitish sharoiti: jixozlangan auditoriya  

O„qitish texnologiyasi va metodlari. “Aqliy hujum”, “Bahs munozara” Suxbat, “What 

for”, ko„rgazmali, amaliy mashq, sinkveyn. 

O„qitish vositalari: o„quv qo„llanmalar, darsliklar, kompyuter, videoproyektor, ekran, 

slayd, tarqatma materiallar, gaz pilitasi, pichoq, taxtakach, qozon, turli xil idish tovoqlar va 

boshqalar. 

Tarqatma materiallar: testlar, texnologik xaritalar, slaydlar, yo„riqnomalar, tarqatma 

materiallar, krassvord. 

Mashg„ulotning borishi 

II. Tashkiliy qism. (7 daqiqa) 

Salomlashish davomatini aniqlash, ish o„rinlari va jihozlangan auditoriyaning sanitariya 

gigiyena holatini ko„zdan kechirish, ularni reja bilan tanishtirish.  

Reja: 

1. Qaynatma sho„rva va mastava tayyorlash haqida ma‟lumot. 

2. Qaynatma sho„rva va mastava tayyorlash uchun kerakli jihozlar  

3. Xavfsizlik texnikasi va sanitariya-gigiyena qoidalari. 

4. Mastava tayyorlash texnologiyasi. 

O„tilgan mavzuni mustahkamlash: buning uchun tezkor savol javob o„tkazamiz bunda 

sinfni ikkita guruhga bo„lamiz. Ikkita guruhdan bittadan liderni tanlab chiqoramiz. “Cluster” 

metodidan foydalanamiz. 

Darsimiz amaliy dars bo„lganligi sababli o„quvchilarning sanitariya gigiyena qoidalarini 

va tikuv mashinasidan foydalanishda texnika xavfsizligi qoidalarini qay darajada bilishlarini 

tarqatma materiallar tarqatib, ularni to„ldirib berishgach bilib olinadi. Bilmagan qoidalarni aytib 

o„tiladi.  

O„quvchilarga faollashtiruvchi savollar beriladi 

1. Pazandachilik o„quv xonasi qanday bo„lishi kerak? 

2. Pazandachilik o„quv xonasida ishlaganda texnika xavfsizlik qoidalarini aytib bering? 

3. Pazandachilik o„quv xonasida ishlaganda sanitariya gigiyena talablarini aytib bering? 

Asosiy qism: (35 daqiqa) 

Amaliy mashg„ulotning borishi 

Ishning maqsadi: dasturiy ta‟lim vositalaridan foydalanib, talabalarning mastava 

tayyorlashda kreativ bilimlarini rivojlantirish. 

O„rganish jarayonida egallanadigan amaliy ko„nikmalar: 

- Qaynatma sho„rva va mastava taomlarini tayyorlashni dasturdan foydalanib, mustaqil 

bajara olish; 

- Qaynatma sho„rva va mastava tayyorlashda ishlatiladigan oshxona jihozlarini moslab 

tanlay bilish; 

- Qaynatma sho„rva va mastava tayyorlashda har xil usul texnologiyalarini bilish;  

- barcha qaynatma sho„rva va mastava tayyorlash texnologiyasini tayyorlash;  

Qisqacha nazariy ma‟lumot 

Qaynatma sho„rva 

Kerakli jihozlar: qozon, chovli, cho„mich, pichoq, taxtakach, qoshiq, sanchqi, kosa. 

Masalliqlar: 0,5 kg go„sht, 1–2 dona qizil sabzi, 2 dona pomidor,        2–3 dona piyoz, 2–3 dona 

kartoshka. Shuningdek, tuz va ziravorlar, ko„katlar kerak bo„ladi. Qo„y go„shtining yog„liroq 

(to„sh, qovurg„a) qismlaridan 0,5 kg olib, uni xo„randalar soniga qarab bo„laklab olasiz. 

Kastrulkaga 3 litrcha suv quyib, go„shtni solasiz-da, qaynab chiqqandan keyin olovni 

pasaytirasiz.  

Go„shtdan so„ng 1–2 dona archilgan butun sabzi, 2 dona yuvilgan butun pomidor, 2–3 

dona to„g„ralgan piyoz solib, 25–30 daqiqagacha miltillatib qaynatiladi. So„ng 2–3 dona kar 

toshka archib, bu tun ligicha, kat ta roq bo„lsa 2–3 ga bo„lib solasiz va pi shirishni oxiriga 

yetkazasiz. Kartosh ka pishgach, olovni o„chirasiz. Tuz sho„rva pishishidan 5 daqiqa oldin 

solinadi. Tayyor sho„rvani dasturxonga tor tish da kosalarga quyib, yuziga to„g„ralgan oshko„k 

sepib, go„sht va sabzavotlarni chovlida suzib olib, har bir xo„randa uchun likoplarga teng 

taqsimlaysiz. Yoki bitta laganga solib keltirsangiz ham bo„ladi. Sho„rva birinchi ovqat, go„sht va 

sabzavotlar esa ikkinchi ovqat sifatida iste‟mol qilinadi.  

Qo„y go„shtining yog„liroq (to„sh, qovurg„a) qismlaridan 0,5 kg olib, uni xo„randalar 

soniga qarab bo„laklab olasiz. Kastrulkaga 3 litrcha suv quyib, go„shtni solasiz-da, qaynab 

chiqqandan keyin olovni pasaytirasiz. Go„shtdan so„ng 1–2 dona archilgan butun sabzi, 2 dona 

yuvilgan butun pomidor, 2–3 dona to„g„ralgan piyoz solib, 25–30 daqiqagacha miltillatib 

qaynatiladi. So„ng 2–3 dona kar toshka archib, bu tun ligicha, kat ta roq bo„lsa 2–3 ga bo„lib 

solasiz va pi shirishni oxiriga yetkazasiz. Kartoshka pishgach, olovni o„chirasiz. Tuz sho„rva 

pishishidan 5 daqiqa oldin solinadi. Tayyor sho„rvani dasturxonga tor tish da kosalarga quyib, 

yuziga to„g„ralgan oshko„k sepib, go„sht va sabzavotlarni chovlida suzib olib, har bir xo„randa 

uchun likoplarga teng taqsimlaysiz. Yoki bitta laganga solib keltirsangiz ham bo„ladi. Sho„rva 

birinchi ovqat, go„sht va sabzavotlar esa ikkinchi ovqat sifatida iste‟mol qilinadi. 

Qovurma mastava tayyorlash texnologiyasi 

Kerakli jihozlar: qozon, kapgir, cho„mich, pichoq, taxtakach, qoshiq, sanchi- qi, kosa.  

Kerakli masalliqlar: 500 g go„sht, 100 g qo„y yog„i, 2 dona piyoz, 2 dona sabzi, 2–3 

dona pomidor, 2 dona kartoshka, 1 piyola guruch. Ta‟bga ko„ra tuz va ziravor, ko„katlar kerak 

bo„ladi. 500 g go„shtni olib, mayda-mayda qilib to„g„raysiz, 100 g qo„y yog„ini to„g„rab, 

qizitilgan qozonga solasiz, eritasiz va jizzasini olib dog„laysiz. Bunga go„shtni solib jazlaysiz. 

Go„sht o„rniga qiymadan ham foydalansa bo„ladi. 2 bosh piyozni mayda to„g„rab, go„sht bi lan 

qovurasiz, so„ngra 2 dona sabzini kichik kubik shaklida, 2–3 dona pomidorni tilik qilib to„g„rab 

solasiz va tez-tez kovlab turasiz.  

Pomidorning seli chiqqach, 2 dona kartoshkani archib, kichik kubik shaklida to„g„rab 

solasiz. So„ngra qozonga 3 litrcha suv quyib, miltillatib qaynatasiz, ta‟bga ko„ra tuz, ziravorlar 

solinadi. Bir piyola guruchni tozalab, yaxshilab yuvib, qozonga solasiz va juda eziltirib 

yubormay pishirasiz. Tayyor bo„lish muddati guruchni solganingizdan keyin 15 daqiqa. Taom 

tayyor bo„lgach, olovni o„chirib, 5–7 daqiqa tindirib qo„yasiz. Dasturxonga tortishda yuziga 

faslga qarab yalpiz, rayhon, kashnich, ko„kpiyoz to„g„rab sepasiz, alohida idishda qatiq beriladi. 

Yakuniy qism: (18 daqiqa) 

Mashg„ulotda o„quvchilarning to„plagan ballari e‟lon qilinib, g„olib talabalar 

rag„batlantiriladi. Baholash mezonlari o„quv maqsadlariga qay darajaga erishilganligini 

anglatuvchi ko„rsatgich bo„lib, u sonlar (“5”, “4”, “3”, “2”) bilan ifodalanadi. Bajarilgan 

ishlarning yutuq va kamchiliklari tahlil qilinadi, yo„l qo„yilgan xatoliklar sabablari aniqlanadi, 

hamda bartaraf etish yo„llari tushuntiriladi. Uyga bajarish uchun topshiriq beriladi. Ustaxonadagi 

narsalar yig„ishtirilib, tartibga keltiriladi. 

Darsni ushbu texnologiya va faol metodlar asosida tashkil etilishi fan bo„yicha ta‟lim 

oluvchilarning mustaqil o„rganish va kreativ qobiliyatlarini rivojlantirishga, topshiriqlarni 

mustaqil rejalashtirish, amalga oshirish va baholash kabi ko„nikmalarini shakllantirishga imkon 

yaratadi. O„quv materiali esa chuqur va mukammal tarzda asosli egallanadi.  

Bahs munozara metodi qo„llanilganda o„quvchilarining bilim olish faoliyati faollashadi, 

o„z fikrini mustaqil bayon eta oladi, amaliy ko„nikmalari rivojlanadi. O„quvchilarga texnologiya 

fanining “Pazandachilik asoslari” bo„limining o„qitishda “Bahs munozara” metodi 

qo„llanilganda quyidagi afzalliklar namoyon bo„ladi. Bu esa o„quvchilarni mustaqil va kreativ 

izlanishi, rejalashtirish, bajarish, o„tkazish jarayonini optimallashtirish uchun kretik jarayonlarni 

topish, rejaga kiritish uchun (alohida e‟tiborni talab qiladi) va xulosa chiqarish va natijalarni 

baholash jarayonlarida ishtirok etadilar.Topshiriq yakka tartibda yoki juftlikda bajarilganda 

individual bajarilganda o„quvchilarni birgalikdagi faoliyatini muvofiqlashtiradi. 

Yuqoridagi dars ishlanmasidan ko„rinib turibdiki, texnologiya fanining “Pazandachilik 

asoslari” bo„limining o„qitishda innovatsion texnologiyalarni bir nechta mantiqiy ketma-

ketligidan foydalanish orqali quyidagilarga erishiladi. 

 o„quvchilarining mashg„ulotdagi faolligi oshadi;  

 mustaqil ishlash qobiliyatlari va kreativ ijodkorligi rivojlanadi; 

 amaliy ko„nikmalarni yaxshi o„zlashtirish imkonini beradi; 

 individual ishlashda barcha bo„lajak texnologiya fani o„qituvchilari mashg„ulotga jalb 

etiladi; 

 o„quvchilar faoliyatining asosini mustaqil ish harakatlarini tashkil qiladi. 

2.3.1-jadval 

Amaliy mashg„ulotning texnologik moduli 

Mavzu: Qaynatma sho„rva va mastava 

tayyorlash texnologiyasi. 

Talabalarda kompyuter dasturlaridan foydalanib, 

amaliy ishlarni bajarish ko„nikmasini hosil qilish 

Ma‟ruzaga ajratilgan vaqt – 2 soat  Talabalar soni – 20 ta 

Mashg„ulotining shakli   Ma‟lumotli : Amaliy 

Amaliy mashg„ulot rejasi: 

1. Qaynatma sho„rva va mastava tayyorlash haqida ma‟lumot. 

2. Qaynatma sho„rva va mastava tayyorlash uchun kerakli jihozlar  

3. Xavfsizlik texnikasi va sanitariya-gigiyena qoidalari. 

4. Mastava tayyorlash texnologiyasi. 

O„quv mashg„ulotining maqsadi: Mobil ilova dasturidan va interfaol metodlardan 

foydalanish asosida mashg„ulotni virtual tashkil etish, dasturiy ta‟lim vositalardan foydalanish 

orqali, o„quvchilarning kreativ bilimlarini rivojlantirish, texnologik jarayonlarni animatsion 

ko„rgazmali tashkil etib, talabalarda amaliy ko„nikma va malakalar hosil qilish, real 

ko„rgazmalar orqali ularning mustaqil-ijodiy ishlay olish qobiliyatlarini shakllantirish. 

O„qituvchining vazifalari: 

O„zini o„zi tahlil qilish – pedagog 

tomonidan kasbiy faoliyatda tashkil 

etayotgan o„z amaliy harakatlari 

mohiyatining o„rganilishi:  

- aniq maqsad, intilish asosida pedagogik 

jarayonni takomillashtirish;  

- pedagogik jarayon samaradorligini, 

o„zining ishchanlik faolligini oshirish;  

- izchil ravishda yangilanib borayotgan 

pedagogik bilimlarni o„zlashtirish;  

- ilg„or texnologiya, metod hamda 

vositalardan xabardor bo„lish;  

- faoliyatiga fan-texnikaning so„nggi 

yangiliklarini samarali tadbiq etish;  

- kasbiy ko„nikma va malakalarini 

takomillashtirish;  

- salbiy pedagogik nizolarning oldini olish, 

bartaraf etish choralarini izlash.  

O„quv faoliyatining natijasi: 

Talabalar  

1. Dars jarayonida qo„llanilgan metod va 

vositalardan talabalarga qiziqarli va mazmunli 

tashkil etilganligi  

2. Talabalarga mastava tayyorlashdagi 

texnologiyalarini chuqurroq o„rgatish.  

3. Talabalar izchil ravishda yangilanib 

borayotgan pedagogik bilimlarni o„zlashtiradi. 

4. Ilg„or texnologiya, metod hamda vositalardan 

xabardor bo„ladi.  

5. Elektron axborot ta‟lim resurslaridan 

foydalanish orqali samarali natijaga ega bo„ladi. 

 

Ta‟lim metodi “Aqliy hujum”, "Creative light" (ijodiy 

parvoz), “Claster” metodi.  

 

Ta‟limni tashkil etish shakli Amaliy mashg„ulot Servis yo„nalish guruhlarga 

bo„lib savol – javob bilan olib borildi. 

Didaktik vositalar Ma‟ruza matni, tarqatma materiallar, 

taqdimotlar, elektron dasturiy vositalar, o„quv 

adabiyotlari. 

Ta‟limni tashkil etish sharoiti Maxsus texnik vositalar bilan jihozlangan 

oshxona. 

Nazorat va baholash Savol-javob, test sinovi. 

Mashg„ulotning texnologik xaritasi 

2.3.2-jadval 

Ish bosqichlari 

va vaqti 

Faoliyat mazmuni 

O„qituvchi Talaba 

1-bosqich. 

(Da‟vat 

bosqichi) 

(20 minut) 

1.1. Mavzuning nomlanishi, rejasi, 

maqsad va kutilayotgan natijalarini bayon 

etadi.  

1.1.Tinglaydilar, o„rgangan 

taomni tayyorlashga 

kirishadi. 

2-bosqich. 

(Anglash 

bosqichi) 

(40 minut) 

2.1. “Aqliy hujum” metodi biror 

muammoni yechishda o„quvchilar 

tomonidan bildirilgan erkin fikr va 

mulohazalarni to„plab, ular orqali ma`lum 

bir yechimga kelinadigan eng samarali 

metod yordamida 2.2. O„qituvchilar 

tomonidan talabalarga eliktron axborot 

vositalardan foydalanib dars jarayoni 

tashkil etishi turli xil metodlardan 

foydalanish yo„llarini o„rgatib borish 

to„g„risida nazariy bilimlar berish.  

 

 

2.1. Savollarga javob 

berishadi. 

2.2. Qaynatma sho„rva va 

mastava tayyorlash 

texnologiyasini ketma-

ketlikda o„zlashtirib 

borishadi. 

2.3. “Aqliy hujum” metodi 

orqali o„tilgan mavzu 

mazmunini o„zlashtirib 

oladilar. 

2.4 o„qituvchining kasbiy 

kompetentlik asosida ish olib 

borishini talabalar nazariy 

bilimlar orqali tanishadilar.  

3-bosqich. 

(Fikrlash 

bosqichi) 

(20 minut) 

Yangi amaliy mashg„uloti (o„quvchilarga 

pedagogik mahorat orqali kreativlikni 

rivojlantirib borish )ni “Bahs-munozara” 

metodi va Tezkor savollar ilovasi 

yordamida mustahkamlash. 

3.1. O„z tasavvurlarini 

boyitadi va to„ldiradi.  

Tezkor savollarga javob 

beradi. 

 

“Bahs-munozara” metodi 

Bahs-munozara-o„quvchilarni ikki guruhga bo„lgan holda, biror mavzu bo„yicha o„zaro 

bahs, fikr almashinuv tarzida o„tkaziladigan o„qitish metodi. 

Har qanday mavzu va muammolar mavjud bilimlar va tajribalar asosida muhokama 

qilinishi nazarda tutilgan holda ushbu metod qo„llaniladi. Bahs-munozarani boshqarib borish 

vazifasini o„quvchilarning biriga topshirish mumkin. Bahs-munozarani erkin holatda olib borish 

va har bir o„quvchini munozaraga jalb etishga harakat qilish lozim. Ushbu metod olib 

borilayotganda o„quvchilar orasida paydo bo„ladigan nizolarni darhol bartaraf etishga harakat 

qilish kerak.  

Bahs-munozara metodining afzalliklari: 

o„quvchilarni mustaqil fikrlashga undaydi; 

o„quvchilar o„z fikrining to„g„riligini isbotlashga harakat qiladilar;  

o„quvchilarda eshitish qobiliyatining rivojlanishiga yordam beradi. 

Bahs-munozara metodining kamchiliklari: 

o„qituvchidan boshqarish mahoratini talab etadi; 

o„quvchilarning bilim darajasiga mos va qiziqarli bo„lgan mavzu tanlash talab etiladi. 

Bahs-munozara metodini o„tkazish bosqichlari: 

O„qituvchi munozara mavzusini tanlaydi va qatnashuvchilarni taklif etadi. 

O„qituvchi “Aqliy hujum” metodidan foydalanib, o„quvchilarga mavzu bo„yicha savol 

beradi. 

O„qituvchi bildirilgan g„oya va fikrlarni yozib borish uchun kotib tayinlaydi. Bu 

bosqichda o„qituvchi guruh qatnashchilariga o„z fikrini bildirishga sharoit yaratib beradi. 

Qatnashchilar bildirilgan fikr va g„oyalarni guruhlashtirib, ularni tahlil qilishga o„tishadi. 

O„tgan mavzuni mustahkamlash: “Bingo metodi” bu o„yin lotoreya o„yiniga o„xshash 

bo„lib o„quvchilarni xotirasini mustahkamlashga, yodda saqlash qobiliyatini rivojlantirishga 

yordam beradi. Bu o„yin orqali o„quvchilar mavzuga doir atamalar, izohlar, pazandachilik 

buyumlarining ishlatiluvchi yoki asosiy materiallar va asbob nomlarini tez eslab qoladi. Bunda 

o„quvchilarga o„qituvchi tomonidan oldindan tayyorlab qo„yilgan kartochkalar tarqatiladi. 

Kartochka katakchaklarga bo„lingan va ularda o„tgan mavzuga doir asosiy atamalar yozilgan 

bo„ladi. Ushbu atamalarning izohi o„qituvchi tomonidan aytiladi, o„quvchilar esa to„g„risini 

topib ustini X(eks) bilan uradi.Vertikal, gorizontal , dioganaliga to„g„ri topsa BINGO deydi va 

o„quvchiga rag„bat beriladi 



“Involta” Innovation Scientific Journal            Vol. 3 No.5 May (2024)   

  

195    
  ISSN 2181 - 2632                     www.involta.uz   

 

1. O„zbek milliy taomlarini aytib bering 

2. Qaynatma sho„rvani tayyorlash uchun qanday mahsulotlar ishlatiladi? 

3. Texnologiya so„ziga tariff bering 

4. Pazandachilik o„quvxonasida kirganda texnika xavfsizlik qoidalarini ayting 

5. Pazandachilik o„quvxonasida kirganda sanitariya-gigiyena talablari qaysilar? 

6. Qovurma lag„mon uchun kerak bo„ladigan masalliqlarni ayting 

